
Por que usar inoculantes no silo 
de millo
Neste artigo poño o foco na importancia que ten a utilización de 
inoculantes para elaborar os nosos silos de millo e tena por dúas razóns 
fundamentais que estudamos a continuación: a súa conservación óptima 
e a súa calidade nutritiva á hora de alimentar as nosas vacas.

Antón Camarero Suanzes
Veterinario de Adial, Zona N.O.
Tel.: 603 378 523

Podemos comezar dicindo que 
os dous puntos críticos do en-
silado son a fermentación e a 

respiración ou estabilidade aerobia: 
o primeiro ocorre sen osíxeno e co-
meza cando se tapa o silo e dura 
unhas semanas. O segundo ocorre 
cando se abre unha das caras para o 
consumo e dura meses. 

Os ensilados de millo, ao contrario 
que os de herba, fermentan ben. Os 

amidóns están formados por azucres 
e son tan abundantes que as bacte-
rias ácido lácticas están na súa sal-
sa. Teñen así moi fácil baixar o pH e 
crear un ambiente ácido para man-
ter baixo control clostridios, entero-
bacterias e listerias. Tamén axuda a 
unha boa fermentación o baixo con-
tido en cinzas (a achega de terra é 
moi baixo), que fai que os clostridios 
estean pouco presentes, a cantidade 

moderada de proteína (que actúan 
como un búfer que impide a baixada 
do pH e alimento para os clostridios) 
e unha humidade non demasiado 
alta (que favorecería tamén o crece-
mento de clostridios).

Como sabemos, la conservación del ensilaje 
es una prioridad real para los agricultores. De 
hecho, una dieta sana y saludable contribuye 
fundamentalmente al bienestar de los ani-
males y garantiza una mayor producción de 
leche o carne. Precisamente por este motivo 
es necesario gestionar mejor la producción y 
el procesamiento del ensilaje. 

El período de siembra, la elección de la clase 
híbrida, el momento de la cosecha, la longitud 
de corte, la sustancia seca y el valor nutricional 
del producto en el momento del corte son las 
etapas de producción que le permiten llegar a 
la trinchera con un producto de calidad. 

En este punto, la trinchera debe prepararse 
de antemano colocando las películas con 
barrera de oxígeno en las paredes (Seal-
Plus Wall 110), esencial para aislarlas del 
material ensilado, de modo que bloqueemos 
cualquier infiltración de oxígeno y agua que 

provenga de las paredes y las protegeremos 
de los ácidos del ensilaje. 

El siguiente paso es el sistema de ensilaje 
correcto que proporcionan la carga y compac-
tación de la masa con un tractor de tamaño y 
peso adecuados para presionar el ensilaje tan-
to como sea posible, evitando así la penetra-
ción de oxígeno en la masa, que es la principal 
causa del deterioro aeróbico. 

Una vez terminado, la trinchera debe cubrirse 
de la manera más hermética y rápida posi-
ble para excluir el aire de la masa ensilada y 
garantizar una fermentación anaeróbica cons-
tante. Primero, cerraremos la película en las 
paredes, colocaremos una de las películas de 
barrera de oxígeno SealPlus en la parte supe-
rior del ensilaje, formando un sello hermético 
perfecto, y finalmente una malla para la pro-
tección mecánica de la película con el objeto 
de salvaguardar todo el capital ensilado.

SEALPLUS BY 2GAMMA

Películas de barrera de oxígeno 
para la protección del ensilaje

 OS DOUS PUNTOS 
CRÍTICOS DO ENSILADO 
SON A FERMENTACIÓN 
E A RESPIRACIÓN OU 
ESTABILIDADE AEROBIA

	

Os problemas comezan cando se 
abre o silo, xa que pola cara que 
permanece aberta para o seu con-
sumo entra aire (osíxeno cargado 
de esporas de fungos). Os fungos 
respiran e producen calor e, como 

consecuencia, prodúcese perda de 
masa (un 7 % como mínimo), risco 
de produción de micotoxinas e mal 
sabor (coa consecuente diminución 
de consumo de MS). 

vp019_ensiladoMillo_inoculantes_galego.indd   79 27/8/20   13:59



80 | Vaca Pinta n.º 19 | 08.2020

E S P E C I A L :  E N S I L A D O  D O  M I L LO

 PARA IMPERMEABILIZALO [O 
SILO] DEBEMOS COMPACTALO 
MOI BEN E PARA DIMINUÍR 
O TEMPO DE EXPOSICIÓN 
DEBEMOS TER UN BO RITMO DE 
AVANCE

	Este intercambio de gases debido á respiración dos fungos e fermentos sempre vai ocorrer; é inevitable ter certas 
perdas. O que podemos e debemos é minimizalas aumentando a estabilidade aerobia

Que podemos facer para minimi-
zar estas perdas? Canto máis imper-
meabilizado estea o silo ao osíxeno 
e canto menos tempo de exposición, 
máis tardará en quentarse. Para im-
permeabilizalo debemos compactalo 
moi ben e para diminuír o tempo de 
exposición debemos ter un bo rit-
mo de avance. As pautas de manexo 
para conseguir isto son imprescindi-
bles no silo de millo.

	

POR QUE USAR INOCULANTES NO SILO 
DE MILLO?
Principalmente para mellorar a 
conservación e o perfil nutritivo. As 
bacterias que se inoculan producen 
ácido láctico e hainas de dous tipos: 
homofermentativas e heterofermen-

tativas. As primeiras producen só 
ácido láctico (Lactobacillus planta-
rum) e as segundas, láctico e acético 
(Lactobacillus buchneri).

Se inoculamos o noso silo cunha 
dilución de Lactobacillus buchneri 
multiplicaranse e producirán certa  

 A ASOCIACIÓN DE L. BUCHNERI 
CON E. FAECIUM PODE SER 
UNHA BOA OPCIÓN CANDO É 
PRECISO ABRIR ANTES O SILO, 
PORQUE AXUDA A ACELERAR A 
PRODUCIÓN DE ACÉTICO

cantidade de acético que aumenta-
rá a súa estabilidade aerobia. Estas 
bacterias son orixinarias de cepas 
cun alto desenvolvemento xenéti-
co para optimizar a produción de 
acético e propilenglicol, como vere-
mos. Hai que lembrar que o acéti-
co ten propiedades antifúnxicas e 
sempre se empregou en forma de 
vinagre nos encurtidos e escabe-
chados para prolongar a vida útil 
dos alimentos.

A produción de acético requi-
re dunha boa concentración pre-
via de ácido láctico. Canto antes 
se empece a produción de láctico, 
antes comeza a de acético. De ma-
neira normal este tarda uns dous 
meses en alcanzar un nivel eficaz. 
De forma tradicional incorporába-
se Lactobacillus plantarum co fin 
de acelerar esta produción inicial 
de láctico. Actualmente hai unha 
carreira entre as casas comerciais 
para lograr que esta produción de 
acético se acelere para poder abrir 
antes o silo. 

O maior problema de abrir un silo 
antes dos dous meses é a perda de 
dixestibilidade do gran. Hai unha 
perda de ata un 25 % de dixesti-
bilidade entre consumilo inmedia-
tamente ou facelo aos catro meses, 
o que equivale a perder máis de 37 
kg de fariña por tonelada de silo. 
Esta perda de dixestibilidade expli-
ca por que cando se esgota o silo 
do ano anterior e se substitúe por 
un novo con menos de dous meses 
de fermentación, a produción cae 
a pesar de que o perfil nutritivo 
(amidóns e fibra neutro deterxente) 
sexa mellor no silo novo. 

Co seguinte exemplo móstrase a 
perda económica que se sofre: de 1 
tonelada dun silo obtense un 30 % 

de MS (300 kg). Destes, o 50 % é gran 
(150 kg de “fariñas equivalentes”), 
dos que perdemos un 25 % de dixes-
tibilidade (37,5 kg fariña equivalen-
tes de perda). Se o prezo da fariña 
é 0,16 €/kg, a perda aproximaríase 
aos 6 € por tonelada de silo.

Por tanto, é aconsellable (aínda 
que se trate dun inmobilizado) ter 
un plus de silo de millo e non estar 
co xusto para acabar o ano. Unha 
reserva de catro meses axudaranos 
a facer fronte a unha mala colleita.

A asociación de Lactobacillus 
buchneri con Enterococcus fae-
cium pode ser unha boa opción 
cando é preciso abrir antes o silo, 
porque axuda a acelerar a pro-
dución de acético. Pero insisto, o 
maior problema é a perda de di-
xestibilidade. 

Das vantaxes do uso de inoculan-
tes desde o punto de vista nutritivo 
hai que resaltar a maior produción 
de propano 1.2 diol ou propilengli-
col nos silos inoculados con Lacto-
bacillus buchneri. O propilenglicol, 
coñecido suplemento para com-
bater a acetonemia, pasa directa-
mente ao sangue e transfórmase en 
azucre no fígado. En dietas altas en 
silo de millo é moi interesante esta 
forma de enerxía, a cal non sobrea-
cidifica o rume e é un preventivo da 
acetonemia. 

A cantidade extra producida pola 
inoculación equivale a 18 g de pro-
pilenglicol/kg de MS de silo de mi-
llo. Unha ración con 12 kg de MS 
de silo de millo equivale a 216 g. A 
dose curativa para unha vaca con 
cetose é de 500 g, unha cantidade 
considerable.

vp019_ensiladoMillo_inoculantes_galego.indd   82 27/8/20   13:59



 08.2020 | Vaca Pinta n.º 19 | 83

E S P E C I A L :  E N S I L A D O  D O  M I L LO
	
	

	
	

CONSERVANTES QUÍMICOS NO SILO 
DE MILLO
O uso de conservantes químicos no 
millo dá moi bos resultados nas zo-
nas críticas: as últimas capas, onde a 
compactación é inferior por non ter 
a axuda do propio peso do silo e nas 
zonas próximas ás paredes, onde 
non podemos pisar cos tractores sen 
risco de envorcar. 

A composición destes conservan-
tes comerciais é unha combinación 
de ácidos e os seus sales. Por unha 
banda, estarían os catro ácidos (sór-
bico, benzoico, propiónico e acético) 
para lograr efectos máis inmedia-
tos e, pola outra, os sales (sorbato, 

benzoato, propionato e acetato), que 
buscan efectos máis retardados, pois 
necesitan disociarse no medio acuoso 
para liberar os ácidos corresponden-
tes. Para poder calibrar e valorar a 
eficacia destes produtos existe unha 
unidade internacional, o benzoato 
equivalente (BE). O valor BE é 2 para 
o sórbico, 1 para o benzoico, 0,5 para 
o propiónico e 0,25 para o acético.

CONCLUSIÓNS
• O uso de conservantes a base de 

Lactobacillus buchneri con ou sen 
outro tipo de bacterias lácticas é 
un bo investimento: hai centos de 
estudos tanto comerciais coma de 
centros de investigacións públicos 
en diferentes estados que demos-
tran en microsilos estas perdas de 
masa. 

• As melloras na estabilidade aero-
bia e no valor nutritivo cobren con 
fartura o investimento non supe-
rior a un 3 % do gasto total do silo 
de millo que supón o uso de inocu-
lantes. A perda real de masa non é 
visible, “evapórase” do silo diante 
do noso nariz sen ser conscien-

 AÍNDA QUE OS INOCULANTES 
SON UNHA BOA FERRAMENTA 
[…], EN NINGÚN CASO 
SUBSTITÚEN AS BOAS 
PRÁCTICAS DE MANEXO 

18 g/kg extra

tes diso (vaise en forma de CO2). 
Como “ollos que non ven, corazón 
que non sente”, estas perdas pa-
san desapercibidas para técnicos 
e gandeiros e non tomamos con-
ciencia delas.

• Do mesmo xeito, o relevante non 
é obter unha boa estabilidade ae-
robia no día cero antes de fermen-
tar o silo para poder abrilo ou non 
inmediatamente. O fundamental é 
deixar pasar polo menos dous me-
ses (e mellor aínda, catro meses) 
para non ter importantes perdas 
de dixestibilidade. 

• Os químicos son unha boa opción 
para o seu uso discreto en deter-
minadas zonas do silo con máis 
risco de malograrse, áreas en que 
a compactación é menos intensa. 
Finalmente, cabe dicir que, aínda 

que os conservantes tanto químicos 
coma biolóxicos son unha boa fe-
rramenta que, sen dúbida, axudan 
a unha boa conservación, en nin-
gún caso substitúen as boas prácti-
cas de manexo para manter a com-
pactación do silo e o seu adecuado 
avance. 

